Гүлден Симбаева,
М.Қозыбаев атындағы
СҚМУ-дің студенті.
Ақындар мұрасы – ұлт қазынасы
Облыс орталыеындағы №8 жалпы білім беретін орта мектепте "Абай мен Мағжан оқулары" республикалық конкурсының облыстық кезеңі өтті.
Сез зергерлері Абайдың, Шәкәрім мен Мағжанның мұрасын жас ұрпақ арасында насихаттау, патриоттық сана-сезімді нығайту және дарындарды анықтау мақсатында ұйымдастырылған байқауда 115 үміткер жеті аталым бойынша бақ сынады. "Көңілім әнді ұғады" кезеңіне қатысуға тілек білдіргендер Абайдың, Шәкәрімнің әндері мен күйлерін орындап, қазылар алқасының жоғары бағасына ие болды. Ал "Өлең - менің Шолпаным, Айым, Күнім" деп жырлап өткен Мағжанның ізін қуған жастар жауқазын жырларымен тыңдармандардың қошеметіне бөленді. Бұл кезеңде байқауға қатысушыләр ақынның рух-ты өлеңдерін тебірене орындап, көпшіліктің көңілінен шықты.
"Толқынмен толқын сырласып" атты ақтық сайыста балалар ақиық ақын Мағжан Жұмабаевтың шығармашылығын зерттеуге арналған жұмыстарын қазылар алқасына ұсынды.
Байқау қорытындысы бойынша "Өлең - сөздің патшасы, сөз сарасы", яғни Абай мен Шәкәрім шығармаларын жатқа айту сайысында бірінші орын Ақжар ауданындағы Ал-қатерек ауылының мектеп оқушысы Нәзира Қайыржанға бұйырды. "Жүйріктен жүйрік озар жарысқанда" жас дарындар аталымында Әбу Досмұ-хамбетов атындағы дарынды балаларға мамандандырылған облыстық мектеп-гимназияның оқушысы Ермек Жуминнің бағы жанды. Абай мен Шәкәрім еңбектері бойынша эссе жазуда Шал ақын ауданындағы Мәркен Ахметбеков атындағы орта мектепте білім алушы Айнагүл Әшімованың еңбегі жоғары бағаға ие болды.

